MODELI PËR DOKUMENTIN KONSULTATIV
Për draftin e  Projektligjit “Për taksën mbi pasurinë e paluajtshme”:
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)
Komentet kryesisht priten nga:
· Partnerët e Integrimit dhe Zhvillimit në Shqipëri;
· Shoqata e Bashkive të Shqipërisë;
· Njësitë e Vetëqeverisjes Vendore;
· Institucionet e Arsimit të Lartë;
· Prefekturat;
· Institucionet Shtetërore;
· Banka e Shqipërisë;
· Institucionet financiare dhe jo-financiare
· Shoqatat e Biznesit;
· Ekspertë të Fushës;
· Individët me përvojë në fushën përkatëse; 
· Organizatat jofitimprurëse;
· Dhomat e Tregtisë dhe Industrisë;
· Publiku në tërësi




Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë 20 ditë pune nga data e njoftimit për procesin e konsultimit publik.














Si të përgjigjeni:
	Mund të merrni pjesë në procesin e konsultimeve publike, duke dërguar komente/kontribute për projektligjin:
· Duke plotësuar formularin online të Regjistrit Elektronik për projektligjin, në adresën elektronike:  https://konsultimipublik.gov.al. 
· Me email duke dërguar propozimet/sugjerimet tuaja në adresën e emailit:
 Z. Ani Hoxha, me adresë e emailit: Ani.Hoxha@financa.gov.al;
 Znj. Migena Kyçyku, me adresë emaili: Migena.Kycyku@financa.gov.al; dhe
 Znj. Valmira Fejza, me adresë emaili: Valmira.Fejza@financa.gov.al. 




Kontakti:
	Të dhënat e kontaktit e koordinatorit përkatës për konsultimin publik dhe/ose të ndonjë personi tjetër të cilit i drejtohen pyetjet:
· Z. Ani Hoxha, me adresë emaili: Ani.Hoxha@financa.gov.al;
· Znj. Migena Kyçyku, me adresë emaili: Migena.Kycyku@financa.gov.al; dhe
·  Znj. Valmira Fejza, me adresë emaili: Valmira.Fejza@financa.gov.al.

	



Datat dhe vendet e takimeve publike:
	Deri më tani, janë zhvilluar takimet paraprake si vijon:
Datë 12.06.2023            Takim me përfaqësues të Universitetit të Tiranës
Datë 23.06.2023            Takim me përfaqësues të Universitetit Bujqësor të Tiranës
Datë 13.07.2023            Takim me përfaqësues të Universitetit Bujqësor të Tiranës
Datë 14.07.2023            Takim me përfaqësues të Universitetit të Tiranës
[bookmark: _GoBack]








Sfondi i propozimit legjislativ
	Ministria e Financave dhe Ekonomisë e asistuar nga Agjencia Suedeze e Taksave, bazuar edhe në rekomandimet e FMN-së, ka ndërmarrë një nismë të rëndësishme për reformimin e sistemit të taksimit të pasurive të paluajtshme në Shqipëri. Qëllimi i kësaj nisme është mbështetja e ndërtimit të një sistemi modern, funksional, transparent dhe të qëndrueshëm për taksimin e pasurive të paluajtshme, bazuar në vlerën e tyre të tregut, për të mundësuar rritjen e nivelit aktual të të ardhurave nga taksa e pasurisë dhe garantuar në njëjtën kohë, më shumë drejtësi për taksapaguesit e më pak kosto për administrimin e taksës. Kjo do të çojë në fuqizimin e njësive të vetëqeverisjes vendore dhe transformimin e tyre në njësi të konsoliduara financiare në të ardhmen.
Regjimi tatimor që zbatohet aktualisht në Shqipëri i vendos në shumë raste të njëjtën barrë tatimore, si një personi që ka pasuri të paluajtshme në qendër të qytetit, ashtu dhe një personi që ka pasuri të paluajtshme me të njëjtat karakteristika por në periferi të qytetit, me vlerë tregu më të ulët. Një sistem taksimi i bazuar në vlerën e tregut të pasurive të paluajtshme, ofron më shumë drejtësi dhe mundëson një diferencim më të mirë të barrës tatimore për pasuri të paluajtshme me vlera të ndryshme tregu, duke bërë qe barra tatimore të bjerë kryesisht mbi ata që kanë të ardhura të mira, apo aftësinë për të paguar, meqenëse pasuria e paluajtshme është shpesh depozita parësore e pasurisë së taksapaguesve. Kjo lejon që taksa e pasurisë të funksionojë si një formë taksimi mbi përfitimet (shërbimet dhe investimet lokale), duke shpërndarë barrën tatimore midis pasurive të paluajtshme me përfitime te ndryshme siç pasqyrohet edhe në vlerat e ndryshme që ato kanë.
Gjithashtu, taksa e pasurisë e bazuar në vlerën e tregut stimulon shfrytëzimin produktiv të pasurive të paluajtshme, duke qenë se taksa e pasurisë llogaritet duke u bazuar në vlerën e tregut të pasurive të paluajtshme, pra duke marrë në konsideratë përdorimin alternativ më të mirë të pasurisë së paluajtshme, ajo do të ofrojë një nxitje të fortë për të shfrytëzuar pronat në mënyrë produktive (psh. tokat dhe ndërtesat e pashfrytëzuara). Në këtë kuadër ajo mund të de-motivojë gjithashtu fryrjen e pajustifikuar të çmimeve të pasurive të paluajtshme. Taksa e re pasurisë do të përbejë një kosto domethënëse për pronarët dhe mund ta bëj spekulimin me çmimet më të rrallë.
[bookmark: _Int_5pVCmbta]Për më tepër, për shkak të paluajtshmërisë së bazës së saj, taksa e pasurisë është e vështirë që të shmanget, dhe të ardhurat prej saj janë përgjithësisht të parashikueshme dhe të qëndrueshme.
Gjithashtu, taksa e pasurisë inkurajon shërbime/investime të përgjegjshme për qytetaret dhe është instrumenti tatimor më pak deformues.









Propozimet
	Në mënyrë të përmbledhur, ndryshimet dhe risitë kryesore të pasqyruara në projektligjin “Për taksën mbi pasurinë e paluajtshme” synojnë : 
· Kalimin nga një sistemi taksimi i bazuar në vlerë të vlerësuar për ndërtesat dhe një sistem i thjeshtë taksimi i bazuar mbi sipërfaqen (area based) për tokën, në një sistem modern taksimi që takson si ndërtesat ashtu dhe tokën, duke e bazuar në vlerën e tregut të këtyre pasurive; 
· Të rrisin bazën tatimore duke shtuar kategoritë e pasurive të paluajtshme që taksohen dhe rritur numrin e pasurive të paluajtshme të regjistruara në kadastrën fiskale; 
· Të minimizojnë kostot e administrimit të taksës së pasurisë përmes unifikimit të administrimit të saj dhe mbështetjes nga niveli qendror; 
· [bookmark: _Int_a6Hqorev]Të sigurojnë efektivitetin, efiçencën dhe uniformitetin e nevojshëm për vlerësimin e pasurive të paluajtshme;
· Të ofrojnë në vazhdimësi vlera të përditësuara të pasurive, pra një bazë të drejtë për taksimin, duke siguruar qëndrueshmërinë dhe forcuar gjithmonë e më shumë legjitimitetin e të gjithë sistemit në sytë e taksapaguesve;
· Të përmirësojnë efektivitetin e mbledhjes së taksës; 
· Të rregullojnë aspekte të parregulluara dhe optimizojnë disa prej proceseve kryesore të punës;
· Të mbrojnë personat ose familjet me të ardhura të ulëta; 
· Të rrisin transparencën dhe lehtësojnë ushtrimin e të drejtave dhe përmbushjen e detyrimeve nga taksapaguesit, përmes publikimit të një game të gjere informacioni; 
· Të vendosin një nivel të përshtatshëm taksimi për kategori të ndryshme të pronave, të përafruar me vendet e rajonit;
· Të qartësojnë rregullat mbi rimbursimin e detyrimeve tatimore, ankimin dhe njoftimin e akteve administrative;
· Të sjellin më shumë të ardhura për pushtetin vendor, duke fuqizuar kështu bashkitë dhe rritur në mënyrë të ndjeshme investimet dhe shërbimet për qytetarët dhe bizneset; si dhe
· Të kenë ndikime të tjera indirekte pozitive mbi ekonominë.




Pyetjet
	Reagimet që priten janë të hapura dhe nuk parashikohet ngritja e pyetjeve specifike, të cilat kërkojnë përgjigje.  



